
				এই পাতাটির মুদ্রণ সংশোধন করা প্রয়োজন। 
ছন্দপতন
শুধু কবিতায় নয়, জীবনেও আমি বস্তুবাদী। কবি তার কবিতায় একরকম, জীবনে অন্যরকম-এটা আমার উদ্ভট ব্যপার মনে হয়। এ যেন ব্ৰহ্মচারীর নারী অঙ্গ স্পর্শ না করেও শুধু ইচ্ছা শক্তির সাহায্যে পুত্রোৎপাদন ।
কবি ছাড়া কবিতা হয় না । কবিতায় আত্মপ্ৰকাশ না করে কবির উপায় নেই। যে কোন কবির কবিতা পড়ে বলে দেওয়া সম্ভব কবি আসলে কিরকম মানুষ ।
কবিতায় যা লিখেছি তার বাইরে আমি কেমন মানুষ বোধ হয় খানিকটা বোঝা যাবে এই কবিতা ছাপিয়ে কবি হিসাবে নাম করার কথাটা বললে ।
বাইশ বছর বয়সে আমি প্ৰথম স্থির করি এবার অ আমার কবিতা বাজারে ছাড়া দরকার ।
তার আগে কোথাও একটি কবিতাও আমি প্ৰকাশ করি নি ।
এই বয়সের কবির কবিতা ছাপাবার প্রথম প্ৰচেষ্টায় কত কুষ্ঠা কত ভীরুতা থাকে কারো অজানা নেই,- কবিতা লিখে সে যেন মস্ত অপরাধ করেছে, কবিতা ছাপাতে চেয়ে অপরাধ कब्रड 56व्Cछ ७ांझ 6508 भद्रांड्यूक !
ভীরু লাজুক কবিকে সহজে কেউ পাত্তা দেয় না, চারিদিক থেকে তার ভাগ্যে জোটে শুধু অনাদর, উদাসীনতা। ছেলেমানুষ কবি হতাশা ও অভিমানে জর্জরিত হয়ে যায়। ।

